
Хөрмәтле Ильдар Шафкатович!
Хөрмәтле Президиум!
Хөрмәтле депутатлар, район Советы утырышында катнашучылар(
2014 нче елда да район житәкчелегенең эшчәнлеге район хуҗалык комплексының барлык тармакларының да тотрыклы эшләвен тәэмин итүгә, булган матди, техник, финанс мөмкинлекләрне, барлык төр милек формаларындагы оешмаларының хезмәт ресурсларын нәтиҗәле файдалануга, район халкының тормыш-көнкүреш  дәрәҗәсен  күтәрүгә шартлар тудыруга юнәлтелде.

2014 ел, гомүмән тотрыклы, киеренке хезмәт елы булып узып ките. Районыбыз «Балтач муниципаль районының 2011-2015 елларга исәпләнгән социаль-икътисади үсеш Программасы нигезендә эшли.  Без алдагы елларда алган үсеш тенденцияләрен саклап кала алдык, районыбызда җәмгыяти, сәяси һәм икътисади тотрыклылык тәэмин ителде һәм киләчәк елларда да бурычыбыз - шушы халәтне саклау һәм үстерү 

Узган ел тарихка Татарстан Республикасы 5-нче чакырылыш Дәүләт Советы депутатлар сайлау елы булып кереп калды. Ел дәверендә партияләрнең һәм иҗтимагый хәрәкәтләрнең эшчәнлеге активлашты, сайлаулар  илебезнең иҗтимагый-сәяси үсешен билгеләүдә зур әһәмияткә ия чара булды. Районыбыз халкы сайлауларда актив катнашып халкыбыз, республика мәнфәгатьләре өчен лаеклы хезмәт итә алырлык партияга күпчелек тавыш бирделәр. Уңай күрсәткечләребезнең нигезе - соңгы елларда илебезнең шактый тотрыклы үсүе, ил, республика җитәкчелегенең дөрес сәясәт алып баруының нәтиҗәсе, халыкның хакимияткә ышаныч дәрәҗәсе дип саныйм. 

Узган елда 36 депутаттан торган икенче чакырылыш  Район Советы, район Советы Президиумы, Советның 5 даими комиссиясе үз эшен күп юнәлешләр буенча киләчәккә йөз тотып алып барды.

Узган елда Балтач район Советының 7 утырышында көн тәртибенә кертелгән 48 мәсьәлә каралып, тикшерелгән мәсьәләләр буенча тиешле норматив-хокукый актлар кабул ителде. Утырышларда каралачак мәсьәләләр район Советы президиумы һәм даими комиссиясе утырышларында алдан тикшерелеп, төзәтмәләр, үзгәрешләр һәм өстәмәләр  белән  тәкъдим ителде.
Җирле үзидарә турындагы федераль һәм республика законнарына, муниципаль хезмәт турындагы федераль законга таянып, район уставына, муниципаль хезмәт турындагы нигезләмәгә, район башкарма комитеты нигезләмәсенә үзгәрешләр һәм өстәмәләр кертелде. 

Шулай ук утырышларда  район башлыгының, контроль-хисап палатасының 2013 нче елдагы эшчәнлекләренә отчет һәм 2014 нче елга бурычлар, район бюджетының үтәлеше  һәм  2015 нче, 2016-2017 нче елларның планлы чорына бюджеты турында, районның 2014 елда  социаль-икътисади үсеше һәм алдагы елларга фаразлар, 2014 нче елда район башкарма комитетының эшчәнлеге турында отчеты каралды.

Белгәнегезчә районыбыз җирлегендә бүген 35 меңгә якын кеше, 20-дән артык милләт вәкилләре яшиләр һәм нәтиҗәле хезмәт итәләр. Район халкының 19 мең 890 -ы хезмәткә сәләтле кешеләр,  6825-е балалар, 7605-е  пенсионерлар. 
Район халкының уртача яше 37,5 тәшкил итә, уртача гомер озынлыгы - 71,3 яшь.
2014 нче елда 415 бала дөньяга килде, 363 кешенең үлеме теркәлде. Шунысы куанычлы соңгы 15 елда районыбызда уңай демографик хәләт сакланып килә.Районда 249 пар гаилә корып яши башлады, шул ук вакытта кызганычка каршы 67 пар аерылышты.

2014 елда халыкның барлык керемнәре 6 млрд. 206 млн.  сум тәшкил итте. Бу районда 1 кешегә ай саен уртача 14691 сум акча кереме дигән сүз, үсеш 108 %. 

Узган елда район буенча хезмәт хакы фонды 1 млрд 762 млн. сум күләмендә исәпләнде, уртача айлык хезмәт хакы 18631 сум булды, бу күрсәткеч 2013 ел белән чагыштырганда 113 % тәшкил итә. Районыбызда барлык оешма, учрежденияләр тарафыннан хезмәт хакы үз вакытында түләнеп барылса да, кызганычка каршы күләме ягыннан республикабызда иң түбәннәрдән калып килә бирә.
Һәрберебез яхшы аңлый яшәешнең тотрыклыгы ныклы мәтди нигездә генә була ала. Ә анысын җитештерү тармакларының нәтиҗәле әшчәнлеге тәэмин итә. Район җитәкчелеге үз әшчәнлегенең үзәгенә шуның өчен дә һәрвакыт, һәрдаим хуҗалыкларның, предприятияләрнең эшчәнлегенә ярдәм итүне куя.

Тулаем алганда, үткән 2014 ел район өчен уңышлы булды дип әйтәсем килә,  Дөньяда барган катлаулы халыкара вәзгыятькә карамастан, ел буена алган планнарыбызны уңышлы төгәлләдек дияргә була, алдагы елларда алган үсеш тенденцияләрен саклап кала алдык. Районда җитештерелгән тулай җирле продукт күләме 8 млрд 794 млн. сум тәшкил итте, 2013 нче ел белән чагыштырганда үсеш 121%.

Җитештерелгән тулай продуктының структурасын Сез экраннардан күрә аласыз. 
Районыбызның спецификасы шундый – безгә авыл хуҗалыгы җитештерү тармакларының әше аеруча әһәмиятле. Бу тармактагы эшләребезнең торышы, максатларыбыз, аларга ирешү юллары, якындагы перспективаларыбыз, югалтуларыбыз һәм табышларыбызны яктыртып халык депуталары буларак Сезнең алда бу тармакка кыскача күз ташлап китү зыянлы булмас.

Районыбыз хуҗалыкларының узган отчет елында  эшләгән эшләре тулаем алганда уңышлы булды. Игенчеләр 124 мең тоннага якын икмәк (район буенча уртача уңыш   гектарыннан 38,7 цн тәшкил итте, бу республикада иң зур күрсәткеч.), 6 мең 500 тоннаган якын бәрәнге җитештерә алдылар, һәр шартлы терлеккә 30 центнерга якын азык берәмлеге күләмендә  азык хәзерләнде. Бер үк шарталарда  эшләп тә игенчелектә һәр гектар җирне эффектив файдалану бик чуар. Игенчелектән мул уңыш алып кына авыл хуҗалыгың башка тармакларын үстерегә мөмкинлек тудырыла. Бу тармакта кайсы хуҗалык ничек эшләгәнең экраннарда күрә аласыз.  

Без республикада иң интенсив терлечелек районнарының берсе булуына карамастан узган ел терлекләрнең баш санын тыгын да артыра алдык. Терлекләрнең баш саннары экраннарда. 
Узган ел 60 мең 523 тонна сөт җитештерелде, бу 2013 нче ел белән чагыштырганда 3474 тоннага артыграк.  Бер сыердан 6106 килограмм сөт савылды. Бу җитештергән продукцияләрне авыл хуҗалыгы җирләренең һәр 100 гектарына бүлеп карасак  806  центнер сөт һәм 85 центнер ит туры килә. Терлекчелектә кайсы хуҗалык ничек эшләгәне экраннарда. 
Район хуҗалыкларында 2014 ел сату бәяләре белән 2 млрд. 761 млн. сумлык продукция җитештерелде, узган ел белән чагыштырганда 37%ка күбрәк. 2014 нче елда авыл хуҗалыгы продукциясе сатудан һәм төрле хезмәт күрсәтүләрдән барлыгы хуҗалык кассаларына 1 млрд. 713 млн. 182 мең сум акча керде, бу сан узган ел белән чагыштырганда 21 % ка күберәк. 
Хуҗалыклар тарафыннан отчет елында барлыгы 164 млн. 890 мең сумлык көн тәлапләренә җавап бирә торган  яңа техника  һәм агрегат алынды, терлекчелек биналарына 124 млн. сумнан артыграк күләмдә реконструкция ясалды һәм җиһазландырылды.
Бу тармакта барлыгы 2600 кеше эш белән тәэмин ителгән уртача хезмәт хакы  16 мең 228  сум тәшкил итә, 2013 ел белән чагыштырганда үсеш  28 %. Тулаем алганда хезмәт хакында үсеш бар шикелле булса да, хуҗалыкларга таркатсаң бу сан 14 мең сумнан 18 мең сумга кадәр уйный. Икътисадый үсеш, төп социаль бурычларны хәл итүне - хезмәт хакы һәм халыкның керемнәре үсүне тәэмин итәргә тиеш. Шуны исәпкә алып  район буенча алдагы елларда куелган бурыч - авыл хуҗалыгында эшләүчеләрнең уртача  хезмәт хакын күтәрү буенча агымдагы елда да эзлекле эш дәвам ителергә тиеш.  (Экранда хезмәткә түләү таблицасын күрәсез)

Гомуми алганда көннән-көн катъгыйлана баручы кризис шартларында авыл хуҗалыгы тармагында бурыч  - җитештерүне киметмичә, хезмәт җитештерүчәнлеген арттырып тотрыклы үсеш тәэмин итү, иң мөһиме -  терлекчелекне саклап калу, терлек санын киметмәү. Бүген безнең алда авыл хужалыгы өлкәсендә югары эффектив производство булдыру, барлык агротехник чаралар да үз вакытында, җиренә җиткереп эшләүне тәэмин итү, алынган югары җитештерүчән җиһазлар һәм техникаларны  эффектив  куллану, яңача җиһазландырылган терлекчелек комплексларында технологияне тиешле югарылыкта башкару, республика булышлыгы белән булдырылган яңа мелиорация  системаларын нәтиҗәле файдалану тора. Кертелгән инвестицияләр эшләргә тиешләр, безгә булган заманча техника һәм җиһазларны максималь җитештерүчән эшкә җигәргә, эффектив кулланырга кирәк. Хуҗалыкларның җитештерү-икътисади хәләтен экраннарда күзаллый аласыз.
Соңгы елларда районыбыз өчен традицион булган бәрәңге игү майданнарын бер нинди сәбәпсез 3 тапкырга киметтек. Алдагы елларда бу юнәлештә әйбәт кенә эшләп килгән хуҗалыкларда бүген хәттә бер гектар да бәрәңге үстермиләр. 
Әйе бәрәңге культурасы шактый чыгымнар сорый, сатып алучылар сыйфат ягына тәлапләрен артырды. Шул ук вакытта барлык агротехник чаралар да үз вакытында, җиренә җиткереп эшләнгән, игү технологиясе тәләпләре үтәлгән очракта бәрәңге бүгенге көндә югары рентабелле культура һәм хуҗалык кассасына шактый гына акча кертергә, хуҗалыкның финанс хәлен тотрыклы тотуда булышлык итергә сәләтле. Өстәүнә хөкемәт тарафыннан  бу юнәлешне үстерүгә шактый гына финанс ярдәме дә каралган.
Безнең бурыч - районыбызда традицион булган бәрәңге игү майданнарын кире торгызып, алдан планнаштырылган гектарларга җиткерү. Бүгеннән башлап  җитәрлек күләмдә орлык булдыру өстендә эшли башларга кирәк. Бу мәсьәлә район авыл хуҗалыгы идарәсенең даими контролендә булырга тиеш. 

Бер ничә сүз шәхси ярдәмчел хуҗалыклар  турында: 
Экраннан күренгәнчә бүгенге көндә шәхси хуҗалыкларда шактый гына терлек асрала.
Отчет елында шәхси хуҗалыкларда 31712 тонна сөт җитештерелеп, 16200 тонна сөт сатылды, 11783 тонна ит җитештерелеп, 6000 тонна ит сатылды. 

2014 нче елда шәхси хуҗалыкларда барлык җитештерелгән авыл хуҗалыгы продукциясен акчалата әйләндереп санаганда - 1 млрд. 722 млн. сумлык булды, бу районда җитештерелгән барлык продукциянең 19,6 %-тын  тәшкил итә. Ә бу халыкка кергән өстәмә керемнәр, эш урыннары дигән сүз.  Шул сәбәпле бу юнәлеш аерым игьтибар таләп итә, чөнки авыл җирендә бушаган хезмәт көчләрен эш белән тәэмин итү юлларының берсе - шәхси ярдәмчел хуҗалыкларны үстерү.

Әлбәттә җитәкчелек бу юнәлештә күпмедер эш башкарырга тырыша. Хуҗалыклар тарафыннан шәхси ярдәмчел хуҗалыклар шактый күләмдә терлек азыгы белән тәэмин ителәлэр (шәхси хуҗалыкларга ярдәм йөзеннән  авыл хуҗалыгы предприятияләре 13 мең тонна ашлык, 15 мең тонна печән, 10 мең тоннадан артык салам бирделәр), бүгенге көнгә җитештерелгән сөт продукциясенең шактый өлеше күмәк хуҗалыклар аша эшкәртелеп сатыла, нәтиҗәдә сатылган продукциянең сыйфаты яхшырды, халыкка керә торган акча күләме артты. Шәхси хуҗалыкларның дәүләткә саткан сөтнең уртача бәясе 2013 нче елда нибары 14 сум 98 тиен булса, 2014 елда сөткә бәя -  17 сум 42 тиенгә җитте (2 сум 44 тиенгә артты). Ит продукциясенең сыйфатын артыру максатыннан Балтачта Закирова крестьян-фермерлык хуҗалыгы базасында терлек сую цехы булдырылды. 
Татарстан Республикасы Министрлар Кабинетының  карары нигезендә һәр савым сыерны асрау өчен шәхси хуҗалыкларга 2 мең сум  күләмендә субсидия бирелде, район буенча барлыгы 10 млн. 382 мең сум тәшкил итте.  

Шәхси хуҗалыкларга шактый гына күләмдә льготалы кредитлар бирелде, саннар экраннарда. 
Ләкин бу юнәлештә эшлисе эшләребез күп әле. Шәхси хуҗалыкларда җитештерелгән барлык төр продукцияне дә урыннардагы хуҗалыклар аша сату, терлек сую буенча яңадан цехлар булдыру, җитештерелгән ит продукциясен сатуда тәртип урнаштыру – бүгенге көн үзәгендә торган мәсьәләләр. Бу үз чиратында төрле сатып алучылар тарафыннан халыкны алдауга юл куймаска, сатылган товарның бәясе халык өчен отышлы итәргә мөмкинчелек бирер диеп уйлыйм. 
Районыбызның гаять тә әһәмиятле икенче тармагы- сәнәгать өлкәсендә ничек эшләдек соң.

Сәнәгать тармагындагы эшләрнең торышының мөһимлеге бу тармакта эшләгән кешеләрнең, аларның гаиләләренең яшәеш-көнкүреше шушы предприятияләрнең уңышлы эшләвенә бәйле һәм район бюджетының салым базасын формалыштыруда бу тармак предприятияләренең өлеше зур булуы белән аңлатыла.

Районыбыз сәнәгать предприятияләрендә һәм оешмаларында 2014 елда 2 млрд. 35 млн. сум продукция җитештерелде һәм реализацияләнде. 2013 нче ел белән чагыштырганда 25%  артыграк.

Тулаем алганда район сәнәгать предприятияләре елны үсештә төгәлләсәләр һәм социль-икътисади үсеш программасында билгеләнгән бурычны 120 % ка үти алсалар да, слайдка игътибар итсәгез бу күрсәткечне нигездә Балтач сөт-май комбинаты тәэмин итте һәм район җирлегендә сәнәгать предприятияләре җитештерә торган продукциянең иң зур өлеше, ягъни 1 млрд 754 млн. сумы шушы коллективныкы, бу сәнәгать өлкәсендә барлык житештерелгән продукциянен 86% дигән сүз. Яңа технологияләр, күәтле һәм күпкырлы җитештерү потенциалы булу нәтиҗәсендә предприятие район сәнәгатендә мөһим урын алып тора. Предприятиядәге уртача айлык хезмәт хакы 23 мең сум һәм 2013 нче ел белән чагыштырганда комбинат продукция җитештерү күләмен 33 % ка  артыра алды. Шул ук вакытта предприятиянең киләчәктә эшкә җигелмәгән резервлары, булган производство потенциалын тулысы белән файдалану мөмкинлекләре бик зур әле.
Авыл хуҗалыгы предприятиеләренә хезмәт күрсәтү өлкәсендә Агрохимсервис җәмгыяте  87 млн. 446 мең сумлык эш башкарды һәм 2013 ел күрсәткечен 106 % ка арттырып ути алдылар,  Агрохимсервис коллективы куйган тырышлык районның икътисади хәлен тотрыклы итү буенча уңай нәтиҗәләр бирде. Коллектив бүген хуҗалыкларыбызның ышанычлы ярдәмчесе булып кала.

Шулай ук елны “Балтач хәләл ит җитештеру”, “Ушма”, “Ива-мебель” ширкәтләре, шәхси эшмәкәр  Ситдиков 16-32 % үсештә төгәлли алдылар.

Ләкин шул ук вакытта «Профиль»,“Мельпром”, “Азык”ширкәтләре елны узган ел дәрәҗәсендә яисә күпкә кечкенәрәк күрсәткечләр белән төгәлләделәр.   

Чигенүчеләр рәтендә шулай ук “Энергетика” шәхси эшмәкәр Ахатов, ПМК-5, “Кара-күл”, Общепит оешмалары. 
Сәнәгать өлкәсендә безнең бурыч сыйфат һәм эчтәлеге белән базарда конкурентлаша алырлык продукция җитештерү, хезмәт җитештерүчәнлеген үстерү.

Бер мәсьәләгә игътибар итәсе килә. Товар җитештерүчеләр җитештергән продукцияләренең сыйфатын, ассортиментынның киңлеген, аның конкуренциягә сәләтлелеген үстерүгә әһәмият бирсеннәр иде. Маркетинг хезмәтен булдырып җитештергән товарларны килеп алганнарын көтеп ятмаска, ә үзләренә эзләнергә, сату юлларын табарга кирәк. Кызганычка каршы безнең күп кенә производстваларда бу мәсәләгә һаман да тиешле әһәмият бирелми.
Бүген кече бизнес район икътисадының  әһәмиятле, шактый йогынтылы тармагына әверелде. Яңа производствалар барлыкка килә: профнастил җитештерү, керамзит блоклар, брусчатка ясау, ипи кулинар ашамлыклар пешерү, ит эшкәртү цехы; заманча җиһазландырылган  сәүдә нокталары, җәмәгать туклану пунктлары ачыла, ә бу үз чиратында яңа эш урыннары, җирлекләрнең өстәмә салым базасы дигән сүз. 2014 елда гына да  бу өлкәдә 50 млн. сум инвестицияләр кертелде.

Муниципаль берәмлекләрнең салым базасын киңәйтүдә бу тармакның роле көннән-көн арта һәм бу бик мөһим мәсьәлә.

Бүген районда 234 җаваплылыгы чикләнгән ширкәт һәм 643 шәхси эшмәкәр исәпкә алынган. Бу тармакта барысы 3000 кеше эш белән тәэмин ителгән (экономик актив халыкнын 19 проценты)

Районыбыз җитәкчелеге кече бизнезны үстерүгә билгеле күләмдә булышлык күрсәтергә, уңайлы шартлар тудырыга, эшкуарлык климатының җәлеп итүчәнлеген артырырга тырыша. 

Район эшмәкәрләрен Республикабызда эшләп килгән Программалар белән  таныштырып Республикабызның инвестицияләр үсеше агентлыгы, Сәүдә-сәнәгать палатасы, лизинг-конслатинг компанияләре  вәкилләре катнашуында  ел дәверендә шактый эшлекле киңәшмәләр үткәрелде, анда эшмәкәрлекне үстерегә юнәлтерелгән проектлар тәгьдим ителде, төрле юнәлешләрдә грантлар алу мөмкинлекләре күрсәтелде.  2014 елда Татарстан Республикасы эшмәкәрлек үстерү комитеты оештырган конкурста районнан 11 эшмәкәр катнашып барысы 6 млн. сум грантлар ала алдылар, 6 фермер республика авыл хуҗалыгы һәм азык-төлек министрлыгы каршында эшләп килгән программаларда катнашып 7 млн. 550 мең сум грантка ия булдылар, өстәмә финанс мөмкинлекләрен артыруга ирештеләр.

Эшмәкәрлек турында сөйләгәндә шуны да әйтеп китәргә кирәктер. Бу өлкәдә хезмәткә түләү иң түбән дәрәҗәдә тора. Районда уртача хезмәт хакы 18 меңнән артса, бизнесменнарыбыз 5-6 мең сум һәм аннан да түбән хезмәт хакы түлибез диеп статистика органнарына отчетларын тапшыралар.
Бүгенге көнүзәгендә торган тагын бер мәсьәлә - эшмәкәрлектә киң җәелгән легаль булмаган хезмәт базары (серый рынок труда), бу  официаль рәвештә рәсмиләшмичә хезмәт башкару, үзләрендә хезмәт куючыларны  күрсәтмәү, аларга хезмәт хакын “конвертта” түләү, салымнардан качу проблемасы. Район башкарма комитетына, хокук саклау, мәшгүльлек  органнары белән бергә бу юнәлештә эшне активлаштыруларын сорар идем.
 2014 нче елда ваклап сату өлкәсендә сәүдә әйләнеше 2 млрд. 200 млн. сум тәшкил итте. Сату әйләнешенен 2 млрд 40 млн. сумы эшмәкәрлек, 50 млн.сумга якыны район кулланучылар җәмгыяте тәшкил итте. Район кулланучылар җәмгыятенең элекеге җитәкчелеге тарафыннан сәүдә нокталарын киметүгә юл куелу сәбәпле, бу өлкәдә әйдәп баручы булырга тиеш булсада, район кулланучылар җәмгыяте, үз эшчәнлеген тиешле дәрәҗәдә өештырып бетерә алмады һәм нәтиҗәдә җәмгыятьнен еллык сәүдә әйләнеше ахыргы елларда үсеш тапмый дияргә була. Шул ук вакытта җәмгыятьнен файдаланмаган резервлары булып төзелеш материаллары, йорт җиһазлары, көнкүреш һәм компьютер техникалары сату тора, өстәмә җирлекләрдә авыл халкына заказ буенча товар кайтартуны да өештырырга була.

Бугенге көндә, сәүдә өлкәсе хәрәкәтчел усештә торган өлкә, һәм бу юнәлешнен мөмкинлекләрен файдалы кулланучыларны мисалга китерергә була. Ленар (Гильмуллина) Бәхет(Сагыйтова), Раил (Насихова) ширкәтләре ахыргы елларда халыкка уңай булган, яңа төр үзеңә-үзен хезмәт күрсәтү сәүдә нокталарын сафка керттеләр. Сәүдә өлкәсендә 825 кеше эш белән тәэмин ителгән һәм уртача хезмәт хакы бары тик 11000  сум гына тәшкил итте.

Тагын бер зур әһәмияткә ия булган тармак - төзелеш тармагы.

 Барлыгы ел дәвамында 787 млн. мең сумлык төзелеш  эшләре башкарылды һәм төзелеш эшләренең иң зур күпчелеге халкыбызның көндәлек тормыш-көнкүрешенә бәйле булган социаль-мәдәни объектларга туры килә. 

Балтач бистәсендә 120 урынга исәпләнгән балалар бакчасы төзү, Бөек Ватан сугышы ветераннарын торак белән тәэмин итү программасы нигезендә 9 йорт, 6 купфатирлы йортка, 2 мәктәпкә капиталь ремонт,   Балтач бистәсе үзәгендә ял паркы, 2 спорт майданчыгы торгызу, Кариле авылында чистарту корылмаларында капиталь ремонт, район үзәк больницасында  ремонт-төзелеш эшләрен тәмамлау, “Чиста су”, “Унайлы мөхит” программалары нигезендә башкарган эшләр, район үзәге һәм авыл урамнары юлларын төзү, ремонт эшләү һ.б.
Район  җирлегендә   башкарылган   барлык  төзелеш  эшләре  үзебезнең  район  төзелеш  оешмалары  тарафыннан  башкарыла һәм аларның хезмәт нәтиҗәләрен Сез экранннарда күрә аласыз.
2014 елда район җирлегендә 14164 кв. м. торак мәйданы сафка бастырылды. Торак төзелешенә Федераль һәм Республика күләмендә эшләп килгән программалар уңай тәэсир итә, авылларыбыз күзгә күренеп ныгый, төзекләнә, яңа милли төсмер ала, аның йөзе үзгәрә. 
Шулай ук районда “Гражданнарны иске торактан күчерү буенча региональ адреслы программа” эшләп килә. Бу урында район башкарма комитетының җаваплы хезмәткәрләренең районыбыз халкы белән үзара килешү формасында эшләүләрен азсызыклап билгеләп китеп була. Программа нигезендә районда 70 гаиләне уңайлы, бүгенге көн тәлапләренә җавап бирерлек торак белән тәэмин итү - бүгенге көннең төп бурычы булып кала. Әлеге программа нигезендә агымдагы елда 2760 кв. метр торак төзеп тапшыру планаштырыла. Бу бик әһәмиятле һәм җитди мәсьәләне хәл итү төзүчеләребездән төгәл, сыйфатлы эш оештыру сорый. 

Торак төзелеше турында сөйләшкәндә районыбыз өчен булган тагын бер аеруча актуаль проблема турында азсызыклап әйтеп үтәсе килә. Бу районыбызның  торак пунктларында төзелгән яңа урамнарны инженер инфраструктура челтәрләре белән тәэмин итү проблемасы. Яңа йортларны сү, электр белән тәэмин итү, аеруча газлаштуры эшләре көнүзәгендә торган, кичекмәстән хәл итүне сораган иң зур  мәсьәләләрнең берсе. Бу үз чиратында райондагы файдалануга тапшырасы торак күләменә дә тискәри йогынты ясый. Бугенге көндә шул сәбәпле, шактый гына яшәрлек хәлендәге яңа йортларга яшь гаилэлэребез күчә алмый интегә.   
Сүземне дәвам итеп, шулай ук Балтач бистәсендәге суүткәргеч челтәрләрнең нык тузган булуы күнелне борчый. Бүгенге көндә Балтач буенча 70 нче елларда эшләнелгән суүткергечләрнең 36 км.дан артыгы тузган хәлдә һәм кичекмәстән ремонтлауны сорый. Челтәрләрнең тузганлыгы эреле-ваклы   күп санлы авария очракларына китерә, ә бу үз чиратында бистәдәге урам юлларының торышына тискәри йогынты ясый, булган асфальт ватыла, чокыр-чакырлар барлыкка килә.  
Кызганычка каршы безнең тарафтан бу проблемаларны хәл итүне сорап күп тапкырлар мөрәҗәгать итүләргә карамастан мәсьәлә һаман да ачык булып кала.

Хөрмәтле Ильдар Шафкатович! Форсаттан файдаланып, югарыда әйтеп үткән әлеге мәсьләләрне чишүдә без Сездән ярдәм итүегезне сорыйбыз.
Төзелеш комплексында башкарылган эшләрнең иң зурысы юл төзелеше өлкәсенә туры килә, 2014 елда барлыгы бу өлкәдә 216 млн.сумлык эшләр башкарылды, моннан тыш юлларны һәм күперләрне тиешле дәрәжәдә тоту өчен 66 млн.сум акча тотылды.
Төзелеш комплексына караган оешмаларда 400 гә якын кеше эш белән тәэмин  ителгән һәм 2014 елда уртача  айлык  хезмәт  хакы  18988 сумга җитте, үсеш 108 %. 

Бүгенге көндә төзелеш оешмалары  алдында торган бурыч – илдә барган кризис чорында коллективларны саклап калу, эшләүчеләр санын алдагы елдан киметмичә, аларны эш белән тәэмин итү буенча нәтиҗәле эш оештыру, башкарган эшләрне заман таләпләренә туры килерлек сыйфат белән башкару, базар шартларында үтемле итеп төзелеш алып бару. 
Эшләнгән эшләр буенча тиешле документларны тутыру, теге яисә бу объектны файдалануга тапшыру  вакыты озакка сузылган очраклар бик күп. Бу үз чиратында эшләнгән эшләрне вакытында финанслауны, хезмәт хакын, салымнарны  түләүне шик астына куя. Бу мәсьәләдә тәртип салырга кирәк.

Район газы, район электр челтәре оешмалары тарафыннан 2014 елда башкарган эш күләмле һәм нәтиҗәле. Район халкын табигый газ һәм электр энергиясе белән тәэмин итүдә өзеклекләр булмады, инженер коммуникацияләр, газ һәм электр үткәргеч челтәрләр тиешле югарылыкта эшләде, халкыбыз тарафыннан бу төр хезмәткә зур дәгьвәләр юк. 

Энергия чыганыклары кайсы тармакта ничек тотылганың Сез слайдларда күрә аласыз.
Күргәнегезчә төрле урыннарда, төрле югарылыктагы һәм составтагы җыелышларда энергияне сакчыл тоту сәясәтен яңа дәрәҗәгә күтәрү,  тормышның бөтен тармакларында да актив рәвештә энергия саклаучы технологияләрне кертүне алга кую турында күп тапкырлар сөйләшүләргә  карамастан энергия сарыф итү күләме әледә  югары булып кала бирә.

Дөрес алдагы елларда бу юнәлештә күпмедер эш тә башкарылды, мәсәлән районның торак пунктларындагы урам яктырткыч лампаларны энергияне аз тотучы лампаларга алыштыру, бюджет оешмаларының җылылык системаларына исәпләү челтәрләре урнаштыру. Нәтиҗәдә 2014 ел дәверендә район бюджетының 4 млн. 100 мең сумын саклап кала алдык.

Ләкин башкарылган эшләребез әлегә җитәрлек түгел.

Энергиядән нәтиҗәле файдалануны арттыру – предприятияләр, оешма, учрежденияләр барлык муниципаль берәмлекләр һәм бөтен гражданнар өчен актуаль проблема, шуның өчен дә энергия ресурсларын куллануның нәтиҗәлелеген күтәрү - безнең барыбызның игътибар ителергә тиешле көнүзәгендә торган мәсьәлә булырга тиеш. 
Берничә сүз электр элемтәсе, почта  һәм коммуналь хезмәтләр хакында. 
Ел дәвамында район халкына район электр элемтәсе коллективы тарафынан 72 млн 514 мең сумлык хезмәт күрсәтелде (үсеш 105%). Коллективта 44 кеше эшли, уртача хезмәт хакы 17 мең 900 сум. 

Район почта элемтәсе  ​​​​37 млн. 505 мең сум күләмендә продукция реализицияләде (107%). Биредә 100 кешегә уртача 12 мең 535 сум гына хезмәт хакы түләнә. 
Торак-коммуналь хужалыклары тарафыннан барлыгы район халкына 72 млн. 333 мең сумлык хезмәт күрсәтелде һәм 99,5 % күләмендә түләнүе тәэмин ителде. Бу тармакта  барысы 182 кеше эшли.

     Җирле бюджет хакында берничә сүз 

2014 нче елга район берләштерелгән бюджеты керемнәр һәм чыгымнар буенча 670 млн. 891 мең сум күләмендә дефицитсыз расланган иде. Моның 442 млн 303 мең сумы дотация һәм субвенция, 228 млн 589 мең  сумы үзебездә – районда җыйналырга тиешле җирле салымнар тәшкил итәргә тиеш иде.

Фактта республика бюджетыннан алынасы дотация һәм субвенция тулаем алынып бетте, үзебездә җыйналырга тиешле салымнар һәм җыемнар 263 млн 817 мең сум күләмендә тупланды, 115,4 % үтәлеш тәэмин ителде.

Хөрмәтле җитәкчеләр, Сезгә район бюджетын тулыландыруга керткән өлешегез өчен  зур рәхмәтемне белдерәм!
Моннан тыш ел дәверендә чыгымнарга булган үзгәрешләр буенча республика бюджетыннан үзара исәп-хисап буенча һәм финанс ярдәме буларак өстәмә 123 млн 755 мең сум акча алынды.

Районыбызның тормышын бюджет оешмаларының тулы канлы яшәешеннән башка күз алдына китерү кыен.

Район бюджетының шактый өлеше мәгариф  тармагына туры килә.  

Кешелек дөньясында мәгарифнең роле һәрвакыт бик мөһим булды. Шуңа күрәдә соңгы елларда илебез мәгариф системасы тирәсендә барган һәртөрле үзгәртеп корулар, реформалар да, беренче чиратта белем бирүнең сыйфатын яхшыртуга, җәмгыятьтә укытучының дәрәҗәсен күтәрүгә юнәлтелде.
Шуның белән бергә укытучын дәрәҗәсе, җәмгыятьтәге урыны аның үзенә дә бәйле. Бүген укытучы үзе дә киң белемле, эрудицияле, иҗади эшләүче шәхес булырга, үзенең һөнәри осталыгын камилләштерү өчен даими эшләргә бурычлы.

Бүгенге көндә район мәгариф өлкәсе 28 мәктәпкәчә тәрбия бирү, 12 башлангыч мәктәп – балалар бакчасы, 11 башлангыч мәктәп-филиал, 8 төп,  12 урта мәктәп,  1 гимназия һәм 1 күппрофилле лицейны берләштерә. 

Барлык мәктәпләрдә 3906 укучы белем ала, балалар бакчаларында  2010 бала тәрбияләнә. 

Мәгариф өлкәсендә эшләүче педагоглар саны – 972, ш.э. 543 укытучы белем бирә. 

Район җитәкчелеге мәгариф эшен тиешле югарылыкта тоту өчен билгеле күләмдә эшләр башкарырга тырыша.  Укыту-тәрбия учреждениеләренең материаль-техник базасын ныгытуга зур игътибар бирелә. 
Алда әйткәнемчә узган елда, 2 мәктәпкә капиталь ремонт ясалды. Ремонт өчен республика һәм федераль бюджет хисабына 30 млн. сумнан күберәк акча сарыф ителде.

   2014-2015 уку елына эзерлек йөзеннән барлык мәктәпләрдә косметик ремонт үткәрелде. 
Бүгенге көндә  районыбыз укучылары көненә ике тапкыр кайнар аш белән тәэмин ителәләр. Бер көнгә уртача туклану бәясе 21-22 сум. 
       Районнын барлык башлангыч сыйныф укучылары федераль дәүләт белем стандартлары буенча укый. 

 Урта мәктәпләрнең яңа стандарт буенча белем алучы укучылар өчен шахмат, инглиз теле, хореография юнәлешендә дәрестән тыш эшчәнлек оештырылды.

Хәзерге шартларда укучыларның белем сыйфатын күтәрүдә мәгълүмати технологияләр зур роль уйный. 

Укытучыларның фикерләү дәрәҗәсен үстерү,  ХХ1 гасырга яраклы белем бирә алырлык мөгәлимнәр тәрбияләү максатыннан 2013-2014 уку елында укытучыларга Сингапур укыту системасын өйрәнү буенча тренинглар үткәрелә башлады. Барлыгы районыбыз укытучылар корпусының 82%-ты әлеге укуларны үтте. Алдагы елларда бу эшне дәвам итү зарур.
Безнең төп бурыч заман техникасын тулы көченә файдаланып, аның төп максатын  – белем сыйфатын яңа баскычка күтәрү. 

Алдагы елларда мәгариф учрежденияләре алдында куелган экономия режимында эшләү бурычы шактый өлешендә үтәлде. Кызганычка каршы агымдагы ел да җиңел булмаячак, бюджетның керем өлеше кими,  шул сәбәпле барлык бюджет оешмаларының, шул исәптән мәгариф учреждинияләренең дә үз эшләрен экономия режимында оештыру, чыгымнарны санап тоту мәсьәләсе  көн үзәгендә кала. 2010 елдан башлап  барлык республика һәм район мәгариф учрежденияләре норматив финанслауга күчкән иде, бу бюджет средстволарының укучы артыннан баруын аңлата һәм һәр укучыга персоналаштырылган финанслау беркетелә. Шул ук вакытта үткәрелгән анализлардан күренгәнчә күп кенә мәгариф учрежденияләре бу билгеләнгән нормативларга сыешмый һәм аларны эшләтү бюджетта каралган ассигнованиялардан тыш күпкә артыгырак финанс чыгымнары сорый. Безгә киләсе елларда теләсэктэ-теләмәсәктә кайбер мәктәпләрне һәм бакчаларны берләштерү юлына барырга кирәк булачак. Хәзерге мәгариф системасы чыгымнарын бер нинди бюджетта финанслап килә алмый. Ләкин шул ук вакытта һәр-бер мәктәпнең язмышына якыннан килеп, финанс критерияларыннан гына чыгып түгел, бик сак эш итәргә тиешбездер. 
Илдә килеп туган кризис шартларында мәгариф учреждинияләре алдына финанс-хуҗалык эшчәнлеген камилләштерү, мәктәп, балалар бакчасы коллективларының өстәмә финанс керемнәрен тәэмин итү бурычлары агымдагы елда тагын да әһәмиятлерәк булып кала.

Район җитәкчелеге халкыбызның сәламәтлеген саклау мәсьәләсен даими игътибар үзәгендә тотарга тырыша. 

Бүгенге көндә тулаем алганда районда медицина хезмәтенең торышы канәгатьләнерлек.
Сәламәтлек  саклау  учрежденияләрендә барысы 436 хезмәткәр эшли, шул исәптән 58 табиб, 245 урта медицина  хезмәткәре медицина ярдәме күрсәтәләр. Районда сәламәтлек  саклау  учрежденияләре тиешле төп табиб-специалистлар белән тәэмин ителгән.  2014 елда районга өч яшь, бер тәҗрибәле табиб кайтып эшли башлады. 
Бүгенге көндә амбулатор-поликлиник  учрежденияләрдә 26 төр табиблык һөнәре буенча медицина ярдәме күрсәтелә.
      Сәламәтлек саклау  тармагында беренче  медицина ярдәме күрсәтүне  модернизацияләү Программасы тормышка ашырылу дәвам ителде. Программа кысаларында 2014 елда 10 ФАП -та капиталь ремонт эшләре башкарылды, Югары Субаш, Тагашур  авылларында яңа модульлле ФАП биналары төзелеп аларда халыкка медицина ярдәме курсәтелә башлады, Тау Зары, Түбән Кенә  авылларында яңа төзелгән куп функциональ үзәк  эчендә ФАП урнаштырылды, алар яңа  медицина  җиһазлары һәм мебель белән тәэмин  ителделәр.  2014 елда Кариле табиблык амбулаториясендә 2 млн.сум күләмендә капиталь ремонт эшләре башкарылды. Балтач үзәк  хастаханәсенен стационар бүлекләренә капиталь ремонт әшләре  тулысынча төгәлләнәнде, анын гомуми күләме 12 млн  сумннан артып китте.

Безгә сәламәтлек саклауның нәтиҗәле булуы белән канәгатьләнеп калырга ярамый. Сәламәтлек саклау учреждениялары алдында торган төп бурыч – район халкын сыйфатлы медицина хезмәте белән тәэмин итү. Төп өстенлек итеп авыруны кисәтү булырга тиеш. Күп очракта үз вакытында башкарылган профилактик чаралар, иртәрәк үткәрелгән диагностика һәм дәвалау нигезендә күп авыруларны киметү яисә булдырмый калырга мөмкинлек бирә.

Районыбыз халкын бигрәк тә яшьләрне физкультура һәм спортка, үзешчән сәнгатькә тартуга зур игътибар бирергә тырышабыз һәм соңгы елларда күпмедер куанычлы нәтиҗәләребез дә бар. Милли көрәш, чаңгы спорты, хоккей, волейбол кебек спорт төрләре буенча Республика, ил, дөнья чемпионнарыбыз бар, районыбыз иҗат коллективлары төрле югарылыктагы мәдәният чараларында актив катнашып лауреат исемләре алалар. Район күләмендә бик күп матур чаралар үткәрлеп килә.

Районыбызда бүгенге көндә 12457 кеше спорт белән даими шөгыльләнә. Бу барлык халыкның  40 % дигән сүз.
Барлыгы 187 спорт корылмалары бар, шуларның 31 спорт заллары. Боларга өстәп чаңгы спорты белән шөгелләнү өчен яхшы чаңгы трассы бар. Республика ярдәме белән 2013 елда 4 универсаль спорт мәйданчыгы төзелеп кулланышка тапшырылса, 2014 елда тагын ике  купфункцияле уен мәйданчыклары район халкын сөендерде.
Районның мәдәният хезмәт күрсәтү оешмалары турындагы мәгълүмәтне Сез слайдларда күрәез.

2014 нче елда “Авыл клублары” программасы нигезендә  Түбән Кенә  авылында 100 урынлы яңа мәдәният учагы төзелде. Шулай ук Таузар авылында якташыбыз Азат Бакый улы Зыятдинов тырышлыгы һәм Татарстан Республикасы Президенты Рөстәм Нургали улы Миннеханов ярдәме белән яңа куп функцияле үзәк сафка басты.

Белгәнегезчә Россия Федерациясе Президенты Указы нигезендә 2014 ел илебездә Мәдәният елы дип игълан ителгән иде. 

Бу уңайдан отчет елында районыбызда яшәуче халыкларнын тарихи һәм рухи традиицяләрен, мәдәниятләрен, телләрен саклау, үстерү тарихи-мәдәни мирасны саклап калу һәм баету буенча күләмле эш башкарылды. 
Бигрәк тә “Күп әһәңле Татарстан” республика күләм традицион халык музыка коралларында уйнаучылар конкурсы безнең район җирлегендә югары дәрәҗәдә узды дип саныйм. “Түгәрәк уен” республика бәйгесе барышында коллективларның онытылган гореф-гадәтләребезне, милли йолаларыбызны сәхнәгә алып чыгуы, борынгы җыр, бию үрнәкләренең янә халыкка кайта башлавының күркәм бер дәлиле булды. “Ак калфак” оешмасы җыеннары хакында да бары яхшы фикерләр генә калды.

Район Пенсия фонды һәм социаль ярдәм бүлеге үзләренә йөкләнгән вазифаларны уңышлы гына үтәп киләләр һәм аларның эшләренә райондагы халык тарафыннан зур дәгъвәләр юк.

Районыбыз халкына адреслы хезмәт күрсәтү максатында халыкны адреслы социаль яклау хезмәте актив төстә гамәлгә ашырыла. Ул социаль-икътисадый сәясәтнең иң мөһим өлешен тәшкил итә.

Без үзебезнең көндәлек эшчәнлегебездә ветераннардан, инвалидлардан кергән мөрәҗәгать һәм үтенечләргә иң беренче чиратта һәм җитди игътибар бирәбез. Бу киләчәктә дә шулай дәвам итәргә тиеш.

Бүгенге көндә районда яшәүче халыкның 29% ы, ягъни 9849 кеше пенсия белән тәэмин ителәләр. 

2014 елда Пенсия фонды тарафыннан  барлыгы 1 млрд. 224 млн. 755 мең сум куләмендә пенсия һәм пособияләр түләнелде. Бу аена 102 млн. сум тәшкил итә дигән сүз.

Хокук саклау органнары хезмәте хакында берничә сүз.
2014 елда районда җинаятьчелекнең күпмедер артуы күзәтелде. Ел давамында районда 104 җинаять теркәлгән, бу 2013 елга караганда 6 җинаятькә күберәк (6,1% ка). Гомуми җинаятьләрнең саны артуга карамастан авыр һәм аеруча авыр  җинаятьләрнең саны артмады. Җинаятьчелекнең ачылышы 82,7 % тәшкил итте. 

Киләчәктә  профилактика белән шөгыльлләнүче бүлекләргә, район эчке эшләр бүлегенә хокук бозу очракларын профилактикалау буенча комплекслы эш оештыру зарур. Бу үз чиратында район җирлегендә криминоген хәлне тотрыклы итәргә, хокук бозу очракларына юл калдырмаска һәм чик куярга мөмкинлек тудырачак.  
Белгәнегезчә бүгенге  көндә ил сәясәтенең аерым бер юнәлеше булып коррупциягә каршы көрәш тора. 
Балтач муниципаль район башлыгы каршында коррупциягә каршы сәясәтне гамәлгә ашыру буенча Совет үз эшен барлык гәмәлдәге законнарга таянып, еллык рассланган эш  планы буенча алып барды. 2014 нче елда 5 утырыш үткәрелде.  
Утырышларда  муниципаль хезмәткәрләренең, муниципаль учреждение житәкчеләренең, шулай ук хатыннары, балигъ булмаган балаларының керемнәре, чыгымнары, мөлкәте турында белешмәләренең дөрес итеп тутыруын аңлату,   белем  һәм тәрбия бирү учрежденияләрендә  балаларга сыйфатлы  туклануны тәэмин ителешен тикшерү,  «көнкүреш» тәге  коррупцияне  киметү  буенча Балтач районы хәрби комиссариаттында, Балтач районы эчке эшләр бүлегендә,  шул исәптән юл хәрәкәте иминлеге дәүләт инспекциясе тарафыннан  үткәрелә торган профилактик  чараларны тикшерү, социаль программа нигезендэ чиратка кую һәм  мөлкәтне бүлеп бирү тәртибе буенча корупцион хокук бозу  очракларын өйрәнү, коррупциягә каршы сәясәтне гамәлгә ашыру буенча яшьләр бүлегенең эшчәнлеге  һәм башка күп төрле мәсьәләр каралды.
Коррупциягә каршы көрәш буенча норматив актларның тулы бер пакеты формалаштырылды. Балтач район башкарма комитеты карары белән «2015-2020 нче еллар өчен Балтач муниципаль районының коррупциягә каршы сәясәтне гамәлгә ашыру буенча» район программасы кабул ителде. 

Коррупциягә каршы көрәшнең аерым бер профилактик чарасы буларак барлык дәрәҗәдәге хокукый акт проектларына мәҗбүри тәртиптә  коррупциягә каршы экспертиза үткәрелә.

Коррупциягә каршы сәясәтне гамәлгә ашыру кысаларында район җирлегендә күп кенә профилактик чаралар үткәрелә. Районыбызның мәдәният, яшьләр бүлеге, социаль яклау бүлеге хезмәткәрләре район халкы арасында коррупциячел мөнәсәбәтләргә тискәре караш тәрбияләү максатыннан түгәрәк өстәлләр, күргәзмәләр, төрле акцияләр үткәреп халыкның уяулыгын ныгытуда сизелерлек өлеш кертәләр. 

Районыбызда төрле милләт ияләре дус бер семья булып яшиләр, халкыбызның мәдәниятен, телләрен, традицияләрен саклау өчен мөмкинлекләр бар. Халыкның тереклек иясе һәм милләт буларак бетүдән сакланып калуы өчен милли рух яшәргә тиеш. Рухы тотрыклы кеше генә заманның наркомания, эчкечелек, фәхишәлек, миһербансызлык кебек коточкыч авыруларына бирешмичә, тереклек иясе буларак үзен, нәселен һәм милләт вәкиле буларак халкын да саклап кала алачак. Ә милли рух ул гаиләдән башлана һәм мәгарифкә барып тоташа. Яңалык түгел, һәр шәхеснең күңелендәге изгелек тә, яманлык та гаиләдәге тәрбиядән килә: аның холкы гадәтләре, тирә-яктагыларга, тормышка шәхси мөнәсәбәте, теле гаиләдә формалаша. Бу юнәлештә безгә алга таба гаиләнең мөһимлеген тагын да биегерәк урынга куеп һәм шул нигездә әти-әнигә, туган йортка, туган җиргә мәхәббәт хисләрен тәрбияләүне беренче урынга куярга кирәк.

Районыбызда яшәп килә торган милләтләр һәм диннәр арасындагы татулык җәмгыятьтә социаль иминлек, прогресс һәм сәяси тотрыклылыкның  нигезе булып тора. Ике дини конфессия вәкилләре үзара дус, тату яшиләр. Дини оешмалар социаль хезмәт итү мәсьәләләрендә актив позиция билиләр, газета һәм радио тапшыру аша халкыбызның әхлак тәрбиясе, мәдәниятен, телен, тормыш итү дәрәҗәсен үстерүне өстенлекле бурыч итеп алып эш итәләр. 
Бер ничә сүз җирлек Советларының эше турында. 

Җирле үзидарә реформасын гамәлгә ашрыла башлап, муниципаль берәмлекләр оешып яңача эшли башлауга унынчы ел китте. Быел яңа муниципаль сайлаулар. Нәрсәләр эшләнде соң бу елларда?

Элбәттә, бу юнәлештә бер нәрсә дә эшләнелмәде диеп булмый. Җирле үзидарә органнары карарлар кабул итүдә мөстәкыйльлеккә таба билгеле бер юл үттеләр, җирлекләрнең норматив-хокукый базалары булдырылды һәм аларның җәмгыять тормышындагы роле артты, илдәге сәяси үзгәрешләр аларның эшчәнлегенә яңа таләпләр өстәде. Җирлек Советлары бүген үз җирлекләрендә халык тормышының барлык сфералары өчен дә, тормышның тулы эчтәлеге өчен дә җаваплы орган.

Мондагы социаль һәм мәдәни учреждениеләр ничек эшли( Яшьләр тормышына ниләр хас( Күп балалы, мохтаҗ гаиләләр, ялгызаклар, авырулар, өлкәннәр үзен ничек хис итә, нәрсәгә мохтаҗ( Авылның төзеклеге ничек( Сулыклар, табигать объектлары нинди хәлдә( Тиешле коммуналь, элемтә, медицина, сәүдә, көнкүреш хезмәтләре күрсәтеләме( Энергоресурсларны саклап тоту буенча җитәрлек дәрәҗәдә эш башкарыламы? Мондый сорауларны тагын дистәләп куярга мөмкин һәм аларның һәркайсына җирле үзидарә җавап бирергә тиеш.  Кызыксынырга, эзләргә, борчылырга, табарга, оештырырга кирәк. 

Дөрес, моның өчен матди нигез, ресурслар җитәрлек түгел дип әйтергә мөмкиннәр. Әмма шунда ук нәтиҗәле генә эшләп ятучы күмәк хуҗалык, предприятиеләр дә бар. Без бит аларның җитәкчеләренә дә таләпне шундый ук позициядән куябыз. Сүз бит шуларның эшчеләре, пенсионерлары, инвалидлары, аларның гаиләләре турында  бара. Ә еш кына бернинди матди чыгым сорамаган мәсьәләләр хәл ителми ята. 

Матди ресурсларны артыру максатыннан отчет елында районыбыз җирлекләрендә халык арасында үзара салым кертү буенча референдумлар үткәрелде. Районыбыз халкы бу мәсьәләнең җитдилеген аңлап референдумларда актив катнашты һәм үзара салымны жыярга диеп хуплап үз тавышларын бирде. Барлыгы 2014 елда халыктан  5 млн. 42 мең сум үзара салым акчасы тупланды. Өстәмә Республика бюджетыннан булышлык йөзеннән 1:4 исәбеннән тагын 19 млн. 629 мең сум акча алынды. Тупланган финанслар хисабына районның җирлекләрендә шактый күләмдә юллар ремонтланды, чишмәләр төзекләндерелде, Балтач бистәсендә парк торгызылды. Бу мөһим эшне агымдагы елда да дәвам итү зарур.
Хөрмәтле депутатлар(
Агымдагы ел юбилей даталарга һәм вакыйгаларга бай ел.

Беренчедән, быелгысы ел зур тантана елы – илебез Бөек Җиңүнең 70 еллык юбилеен билгеләп үтәчәк. Юбилей чарасын тиешле югарылыкта уздыру махсатыннан районда оештуру комиссиясе төзелде, эш планнары булдырылды. Махсус карар белән һәр-бер ветеран районның тиге яисә бу оешма-предприятиясенә, мәктәп коллективларына   беркетелде. Район җирлекләрендәге һәр-бер һәйкәл яисә монумент барланды, аларга ремонт эшләре планнаштырылды. 

Хөрмәтле райондашлар әле бүген арабызда булган ветераннарыбызга кадер-хөрмәт күрсәтеп калу, аларның батырлыгын мәңгеләштерү зарур. Безнең әхлакый бурыч - бүгенге көндә исән ветераннарга һәръяклап игътибар һәм ихтирам күрсәтү.

Икенчедән Татарстан Республикасы оешуга 95 ел, районыбыз оешуга 85 ел. Бу зур вакыйгаларга һәр хезмәт коллективы зур әзерлек һәм хезмәт нәтиҗәләре  белән килергә тиеш. Мин бу бәйрәмнәрне каршы алуга, район бәйрәм чаралары планын тормышка ашыруда барыгызның да актив катнашуларын сорар идем.

Безнең алда зур сәяси вакыйгалар – Татарстан Республикасы Президентын сайлау һәм муниципаль бермәлекләренең вәкаләтле органнарына депутатлар сайлауларын үткәрү бурычы тора.  

Безгә бу мөһим чараларны  нәтиҗәле, оешкан төстә уздыру буенча эзлекле эш оештыру кирәк. Җирлек башлыкларына, киң җәмәгатчелек белән тыгыз  элемтәдэ торган мәктәп, балалар бакчасы, мәдәният йортлары коллективларына булачак сайлауларның мөһимлеген аңлатып халык арасында аңлату- агитация  эшләрен киңерәк җәелдерүләрен сорар идем. Гомүмән бу залда җыйналган бар кешенең дә ярдәме кирәк булачак.

Хөрмәтле депутатлар(
Хөрмәтле район Советы утырышында катнашучылар( 

Мин 2014 нче елга гомуми нәтиҗә ясарга тырыштым, районның халәтен, аның перспективаларын яктырттым. Сезгә таратылган материалларда, экраннарда чагылган саннардан, мәгълүмәтләрдән чыгып Сез узган елгы эшчәнлекне үзегез күзалларсыз, дип уйлыйм. 

2015 елга төп бурычыбыз районыбызда җитештерелә торган продуктның күләмен кимендә 9 млрд. сумга җиткерү. Шуның нигезендә районда уртача айлык хезмәт хакын 19000 сумга  җиткерү бурычы тора. Тормыш дәрәҗәсе күрсәткече җан башына туры килә торган керемнәр 2015 нчы елга - 15000 сум итеп планлаштырыла.
Сүземне тәмамлап, бүгенге утырышта  көн тәртибен тикшерүдә актив катнашырсыз, эшлекле тәкъдимнәрегез һәм фикерләрегез белән докладларны тулыландырырсыз, алдагы эшчәнлегебезне яхшыртуга этәргеч бирерсез, дип ышанам. Һәркемгә саулык-сәләматлек, уңышлар телим. 
Игътибарыгыз өчен рәхмәт(
